
	[bookmark: _GoBack]Նախագծի 1-ին կետի 2-րդ ենթակետով հաստատվում է (…) սաղմի անհատույց տրամադրման կարգն ու պայմանները: Մինչդեռ նախագծի հետագա կարգավորումներից պարզ չէ, թե սաղմի անհատույց տրամադրման արդյունքում ինչպիսի պայմանագրային հարաբերություններ են առաջանալու դոնորի, համապատասխան կազմակերպության և ռեցիպիենտի միջև:
	 Ընդունվել է մասամբ:
Դոնորի և Կազմակերպության միջև պայմանագիր կնքելու անհրաժեշտություն չկա, քանի որ, համաձայն «Մարդու վերարտադրողական առողջության և վերարտադրողական իրավունքի մասին» ՀՀ օրենքի 14.1-րդ հոդվածի 2-րդ մասի պահանջի,  նախագծով սահմանվել է  գրավոր համաձայնության Ձև, որը պետք է վավերացվի նոտարի կողմից: Դոնորի և Ռեցիպիենտի միջև որևէ պահմանագիր և առհասարակ փոխհարաբերություններ լինել չեն կարող, հաշվի առնելով, որ Դոնորի անձնական տվյալները, այդ թվում  ոչ հանրամատչելի (հանրային ժառայությունների համարանիշ, հեռախոսահամար, բնակության վայր), պաշտպանությունը Կազմակերպության կողմից պետք է ապահովվի «Անձնական տվյալների պաշտպանության մասին» օրենքով սահմանված կարգով, ինչը նախատեսված է  համաձայնության Ձև 1-ով հաստատված իրազեկման թերթիկով:
Նախագծում կատարվել է լրացում, համաձայն որի սաղմի ներպատվաստման դեպքում
Կազմակերպության և Ռեցիպիենտի միջև կնքվող բժշկական ծառայությունների (վճարովի կամ անվճար) մատուցման պայմանագրում կնշվեն տեղադրվող սաղմերի քանակը, ծածկագիրը (ծածկագրերը), նոտարական ծառայության հետ կապված ծախսերի` Ռեցիպիենտի կողմից փոխհատուցման պայմանը: 



